
Шӑнкӑрч вӗлли 

 

Куллен-кунах Мӗкӗте 

Шкултан килсен каскалать: 

Хӑма, пӑчкӑ тытать те, 

Ку-ки, ку-ки тутарать. 

Ёат-ҫат ҫапать млатукпе, 

Ёыпӑҫтарать хӑмине. 

Мӗкӗте ӑста аллипе 

Майлать шӑнкӑрч вӗллине. 

Килӗр, килӗр, шӑнкӑрчсем!  

Кунта тӑвӑр йӑвасем; 

Шӑнкӑрч ҫывӑх пурӑнни – 

Хурт-кӑпшанкӑ тӗп пулни! 

Акӑ, хӗртсе, выляса, 

Пӑхрӗ хӗвел ял ҫине, 

Ёурхи шывсем чашкӑрса 

Анчӗҫ урам  хӗррипе. 

Ушкӑн йӑмра тӗлӗнче 

Кайӑк-кӗшӗк вӑркӑшать; 

Мӗкӗтенӗн вӗллинче 

Шӑнкӑрч йӑва ҫавӑрать 

Кашни кунах, ирхине 

Ача пӑхать кантӑкран. 

Курать шӑнкӑрч вӗҫнине, 

Итлет унӑн юррине. 

Хӗвелтухӑҫ хӗрелсен 

Шӑнкӑрч хӑвӑрт вӑранать; 

Хӗвел тухса куличчен 

Тӗкне-ҫӳҫне якатать. 

Вара ярать шӑхӑрса… 

Пит илемлӗ вӑл юрлать, 

Ик ҫунатне шарт ҫапса 

Пӗчӗк пӳртшӗн тав тӑвать. 

